
’’جسم کے جس حصے میں تکلیف ہو اس پر اپنا ہاتھ رکھو اور
تین دفعہ کہو : "بسم اللہ" ’یعنی اللہ کے نام سے۔ اور سات

دفعہ کہو : " أعَُوذُ باِللهِ وَقُدرَْتهِِ مِنْ شَر مَا أجَِدُ وَأحَُاذِرُ"۔ یعنی
میں اللہ تعالی کى پناہ مانگتا ہوں اور اس کى قدرت کے ذریعہ

پناہ طلب کرتا ہوں، اس چیز کے شر سے، جو میں محسوس
کرتا ہوں اور جس کا مجھے اندیشہ ہے۔

عثمان بن ابوالعاص رضی اللہ عنہ سے روایت ہے کہ انھوں نے اللہ کے رسول صلی اللہ علیہ و سلم کے
سامنے اپنے جسم کے اندر اسلام قبول کرنے کے وقت سے ہی محسوس ہونے والی ایک تکلیف کی شکایت کی،

تو اللہ کے رسول صلی اللہ علیہ و سلم نے فرمایا : ’’جسم کے جس حصے میں تکلیف ہو اس پر اپنا ہاتھ
رکھو اور تین دفعہ کہو : "بسم اللہ" ’یعنی اللہ کے نام سے۔ اور سات دفعہ کہو : " أعَوُذُ باِللهِ وقَدُرَْتهِِ مِنْ
شَر مَا أجَِدُ وأَحَُاذرُِ"۔ یعنی میں اللہ تعالی کى پناہ مانگتا ہوں اور اس کى قدرت کے ذریعہ پناہ طلب کرتا

ہوں، اس چیز کے شر سے، جو میں محسوس کرتا ہوں اور جس کا مجھے اندیشہ ہے۔
[صحیح] [اسے مسلم نے روایت کیا ہے]

عثمان بن ابوالعاص رضی اللہ عنہ کو ایک تکلیف تھی، جس سے وہ بے حال تھے۔ لہذا اللہ کے نبی صلی اللہ علیہ و
سلم ان کی عیادت کے لیے تشریف لائے اور ایک دعا سکھائی، جس سے اللہ ان کی تکلیف دور کر دے۔ آپ نے انھیں
بتایا کہ تکلیف کی جگہ پر اپنی انگلی رکھیں، پھر تین بار بسم اللہ کہیں اور اس کے بعد سات بار یہ دعا پڑھیں :
"أعَوُذُ باِللهِ وقَدُرَْتهِِ مِنْ شَر مَا أجَِدُ وأَحَُاذرُِ"۔ یعنی میں اللہ تعالی کى پناہ کا طلب گار ہوں اور اس کی قدرت کے
ذریعہ (اس کى) پناہ چاہتا ہوں، اس چیز کے شر سے، جو میں اس وقت محسوس کرتا ہوں اور جس کا غم یا
خوف آنے والے وقت میں دامن گیر ہونے کا اندیشہ ہے۔ یا پھر اس بات سے اللہ کی پناہ میں آتا ہوں کہ یہ بیماری

آنے والے وقت میں دائمی طور پر رہ جائے اور اس کی تکلیف پورے بدن میں پھیل جائے۔

